
Shri Narada Stotra

ஶ்ரீநாரத³ஸ்தோத்ரம்

உக்³ரஸேந உவாச -

க்ரு’ஷ்ண ப்ரவக்ஷ்யாமி த்வாமேகம் ஸம்ஶயம் வத³ தம் மம ॥ 1॥
யோऽயம் நாம மஹாபு³த்³தி⁴ர்நாரதோ³ விஶ்வவந்தி³த: ।
கஸ்மாதே³ஷோऽதிசபலோ வாயுவத்³ப்⁴ரமதே ஜக³த் ॥ 2॥
கலிப்ரியஶ்ச கஸ்மாத்³வா கஸ்மாத்த்வய்யதிப்ரிதிமாந் ॥ 3॥
ஶ்ரீக்ரு’ஷ்ண உவாச -

ஸத்யம் ராஜம்ஸ்த்வயா ப்ரு’ஷ்ட²மேதத்ஸர்வம் வதா³மி தே ।
த³க்ஷேண து புரா ஶப்தோ நாரதோ³முநிஸத்தம: ॥ 4॥
ஸ்ரு’ஷ்டிமார்கா³த்ஸுதாந் வீக்ஷ்ய நாரதே³ந விசாலிதாந் ।
நாऽவஸ்தா²நம் ச லோகேஷு ப்⁴ரமதஸ்தே ப⁴விஷ்யதி ॥ 5॥
பைஶுந்யவக்தா ச ததா² த்³விதியாநாம் ப்ரசாலநாத் ।
இதி ஶாபத்³வயம் ப்ராப்ய த்³விவிதா⁴ऽऽத்மஜசாலநாத் ॥ 6॥
நிராகர்தும் ஸமர்தோ²ऽபி முநிர்மேநே ததை²வ தத் ।
ஏதாவாந் ஸாது⁴வாதோ³ஹி யதஶ்ச க்ஷமதே ஸ்வயம் ॥ 7॥
விநாஶகாலம் சாऽவேக்ஷ்ய கலிம் வர்த⁴யதே யத: ।
ஸத்யம் ச வக்தி தஸ்மாத்ஸ ந ச பாபேந லிப்யதே ॥ 8॥
ப்⁴ரமதோऽபி ச ஸர்வத்ர நாऽஸ்ய யஸ்மாத்ப்ரு’த²ங்மந: ।
த்⁴யேயாத்³ப⁴வதி நைவஸ்யாத்³ப்⁴ரமதோ³ஷஸ்ததோऽஸ்ய ச ॥ 9॥
யச்ச ப்ரிதிர்மயி தஸ்ய பரமா தச்ச்²ரு’ணுஷ்வ ச ॥ 10॥
அஹம் ஹி ஸர்வதா³ஸ்தௌமி நாரத³ம் தே³வத³ர்ஶநம் ।
மஹேந்த்³ரக³தி³தேநைவ ஸ்தோத்ரேண ஶ‍்ரு’ணு தந்ந்ரு’ப ॥ 11॥
॥ அத²ஶ்ரீநாரத³ஸ்தோத்ரம் ॥

1



ஶ்ரீநாரத³ஸ்தோத்ரம்

ஶ்ருதசாரித்ரயோர்ஜாதோ யஸ்யாऽஹந்தா ந வித்³யதே ।
அகு³ப்தஶ்ருதசாரித்ரம் நாரத³ம் தம் நமாம்யஹம் ॥ 1॥
அரதிக்ரோத⁴சாபல்யே ப⁴யம் நைதாநி யஸ்ய ச ।
அதீ³ர்க⁴ஸூத்ரம் தீ⁴ரம் ச நாரத³ம் தம் நமாம்யஹம் ॥ 2॥
காமாத்³வா யதி³ வா லோபா⁴த்³வாசம் யோ நாऽந்யதா² வதே³த் ।
உபாஸ்யம் ஸர்வஜந்தூநாம் நாரத³ம் தம் நமாம்யஹம் ॥ 3॥
அத்⁴யாத்மக³திதத்த்வஜ்ஞம் க்ஷாந்தம் ஶக்தம் ஜிதேந்த்³ரியம் ।
ரு’ஜும் யதா²ऽர்த²வக்தாரம் நாரத³ம் தம் நமாம்யஹம் ॥ 4॥
தேஜஸா யஶஸா பு³த்³‍த்⁴யா நயேந விநயேந ச ।
ஜந்மநா தபஸா வ்ரு’த்³த⁴ம் நாரத³ம் தம் நமாம்யஹம் ॥ 5॥
ஸுக²ஶீலம் ஸுக²ம் வேஷம் ஸுபோ⁴ஜம் ஸ்வாசரம் ஶுப⁴ம் ।
ஸுசக்ஷுஷம் ஸுவாக்யஞ்ச நாரத³ம் தம் நமாம்யஹம் ॥ 6॥
கல்யாணம் குருதே கா³ட⁴ம் பாபம் யஸ்ய ந வித்³யதே ।
ந ப்ரீயதே பராநர்தே² யோऽஸௌ தம் நௌமி நாரத³ம் ॥ 7॥
வேத³ஸ்ம்ரு’திபுராணோக்தத⁴ர்மே யோ நித்யமாஸ்தி²த: ।
ப்ரியாப்ரியவிமுக்தம் தம் நாரத³ம் ப்ரணமாம்யஹம் ॥ 8॥
அஶநாதி³ஷ்வலிப்தம் ச பண்டி³தம் நாலஸம் த்³விஜம் ।
ப³ஹுஶ்ருதம் சித்ரகத²ம் நாரத³ம் ப்ரணமாம்யஹம் ॥ 9॥
நாऽர்தே² க்ரோதே⁴ ச காமே ச பூ⁴தபூர்வோऽஸ்ய விப்⁴ரம: ।
யேநைதே நாஶிதா தோ³ஷா நாரத³ம் தம் நமாம்யஹம் ॥ 10॥
வீதஸம்மோஹதோ³ஷோ யோ த்³ரு’ட⁴ப⁴க்திஶ்ச ஶ்ரேயஸி ।
ஸுநயம் ஸத்ரபம் தம் ச நாரத³ம் ப்ரணமாம்யஹம் ॥ 11॥
அஸக்த:ஸர்வஸங்கே³ஷு ய:ஸக்தாத்மேதி லக்ஷ்யதே ।
அதி³ர்க⁴ஸம்ஶயோ வாக்³மீ நாரத³ம் தம் நமாம்யஹம் ॥ 12॥
ந த்யஜத்யாக³மம் கிஞ்சித்³யஸ்தபோ நோபஜீவதி ।
அவந்த்⁴யகாலோ யஸ்யாத்மா தமஹம் நௌமி நாரத³ம் ॥ 13॥
க்ரு’தஶ்ரமம் க்ரு’தப்ரஜ்ஞம் ந ச த்ரு’ப்தம் ஸமாதி⁴த: ।
நித்யம் யத்நாத்ப்ரமத்தம் ச நாரத³ம் தம் நமாம்யஹம் ॥ 14॥

ந ஹ்ரு’ஷ்யத்யர்த²லாபே⁴ந யோऽலோபே⁴ ந வ்யத²த்யபி ।
ஸ்தி²ரபு³த்³தி⁴ரஸக்தாத்மா தமஹம் நௌமி நாரத³ம் ॥ 15॥
தம் ஸர்வகு³ணஸம்பந்நம் த³க்ஷம் ஶுசிமகாதரம் ।
காலஜ்ஞம் ச நயஜ்ஞம் ச ஶரணம் யாமி நாரத³ம் ॥ 16॥
॥ ப²லஶ்ருதி: ॥
இமம் ஸ்தவம் நாரத³ஸ்ய நித்யம் ராஜந் படா²ம்யஹம் ।
தேந மே பரமாம் ப்ரீதிம் கரோதி முநி ஸத்தம: ॥ 17॥
அந்யோऽபி ய: ஶுசிர்பூ⁴த்வா நித்யமேதாம் ஸ்துதிம் ஜபேத் ।
அசிராத்தஸ்ய தே³வர்ஷி: ப்ரஸாத³ம் குருதே பரம் ॥ 18॥
ஏதாந் கு³ணாந் நாரத³ஸ்ய த்வமதா²ऽऽகர்ண்ய பார்தி²வ ।
ஜப நித்யம் ஸ்தவம் புண்யம் ப்ரீதஸ்தே ப⁴விதா முநி: ॥ 19॥
॥ இதி ஶ்ரீஸ்காந்தே³ மஹாபுராணே ப்ரத²மே மாஹேஶ்வரக²ண்டே³ நாரத³
மாஹாத்ம்யவர்ணநே ஶ்ரீக்ரு’ஷ்ணக்ரு’த ஶ்ரீநாரத³ஸ்தோத்ரம் ஸம்பூர்ணம் ॥

